
Дир дах1абаба.
      Дир йиго бищунго лъик1ай ва берцинай дах1абаба. Гьелда ц1ар буго Пат1имат. Киназго абула дун гьелда релълъарай йигин. Релълъарай йик1ин г1елищха, гъолъул г1адаб х1алт1и гьеч1елъул дир. Ц1акъ к1одо гьаюла гьей киналго г1адамаз, годек1анир г1одор ч1арал бихьиналцин т1аде рахъуна гьей цеесан унаго, т1агърал рахъула. Дах1абаба йиго нижер больницаялъул к1удияй тохтур. Г1емерал г1адамал хвасар гьарурай. Унтаразе хъулухъалда ч1ун, нижеда къанаг1ат гурони йихьуларей. Амма дун ц1акъ ч1ух1ула, гьелъул гьабулеб х1урмат бихьидал. Къаси – къад ч1еч1ого г1адамазул сахлъи ц1униялда т1ад ч1ун йик1уна.
    Цо сордоялъ нижер горда к1ут1ана ва ниж киналго рорч1изаруна. Нухда машинаги бегун, г1емерав чи лъукъун вуго. Гьей хехго больницаялде екерана ва гьел хвасар гьаризе операциял гьаруна, цониги чи хвезе теч1о. Хадубги гьезие хъулухъ гьабулей йик1ун, анкьица рокъоецин     яч1инч1о.
   Х1алт1уда гьеч1еб мехалъцин камуларо нижехъе рач1унел унтарал: бихьинал, руччаби, лъимал.
Киданиги чи нахъч1вач1ого хъулухъ гьабула дах1абабаца. Г1адамазе хъулухъалъе ч1ей бугин бищун к1удияб даражайин йик1уна гьей. Гьеб гьеч1ищха киназего лъик1лъи гьаби, г1адамазул мурад т1убай, сахлъи ц1уни.
  Дидаги малъула гьелъ адаб- х1урматалда йик1ине.г1адамасул сахлъи ц1уни- бищун цебе гьабулеб гали, г1умру бичун босизе рес гьеч1еб жолъидал.
     Г1емерал шапакъатал руго дир дах1абабал, г1адамал хвасар гьарун, гьезул сахлъи ц1унун щварал.  Дун ц1акъ ч1ух1ула гьелдаса , гьелъ малъараб нухдасан ина дунги. Диеги бокьун буго г1адамазул сахлъи ц1унизе, гьединлъидал дунги йик1ине йиго тохтирлъун. 
Г1адамазе хъулухъ гьаби – гьеб буго к1удияб налъи.

